
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
করিয়া দিতেন। হাস্যকৌতুকও যে ঈশ্বরলাভের সােপান-
পরম্পরা ইহা তিনি প্রতীয়মান করিয়া দিতেন।
সাধারণের ধারণা যে, ধর্মকর্ম করিলে শুদ্ধমুখ, কক্ষ-
কেশ, ম্লানবদন ও জীর্ণশীর্ণকলেবর হইতে হয়। হাসি
তামাসার পাড়া দিয়া যাইতে নাই, তার নাম-গন্ধ মাত্রটিও
করিতে নাই, কেবল চুপ করিয়া বসিয়া থাকিবে এবং সব
সময় মেজাজ টং করিয়া রাখিবে। সব সময় কায়দা-দোস্ত
গুরুগিরি বােল ঝাড়িবে—এই হইল ধর্ম। কিন্তু স্বামিজী
অনেক সময় বলিতেন এবং অনেক সময় নিজের জীবনে
দেখাইতেন যে, হাস্য-রহস্য মনের উন্নতির এক প্রধান সহায়।
তিনি প্রায়ই বলিতেন, “Witticism is the sign of
intell gence.” এই নিমিত্ত তিনি অতি কৌতুকপ্রিয়
ছিলেন।
স্বামিজীর কৌতুক দেখি আমি স্তম্ভিত হইয়া রহিলাম।
তিনি কৌতুকে মাতিয়াছিলেন। আমি প্রণাম করিতে যাইলে
যদিও অপর সময় বিনীতভাবে আমায় “থাক থাক বাবা,
থাক” বলিযা নিষেধ করিতেন কিন্তু সেইদিন আমি পূর্বে
বৈষ্ণবভক্ত ছিলাম ইহা তাঁহার স্মরণ হওয়ায় আমাকে
বলিলেন, “কিরে, রামানুজী ঢঙে প্রণাম কর।” শিবানন্দ
স্বামী বলিলেন, “ওর পায়ে বাত যে, ওরূপ প্রণাম করতে
ওর কষ্ট হবে।” স্বামিজী প্রত্যুত্তর করিলেন, “ও কিছু
নয়, ওসব কিছু নয়, ও সেরে যাবে। তুই প্রণাম কর, প্রণাম











[image: ]

[image: ]

'https://bn.wikisource.org/w/index.php?title=পাতা:কাশীধামে_স্বামী_বিবেকানন্দ_-_মহেন্দ্রনাথ_দত্ত.pdf/৪১&oldid=1444129' থেকে আনীত


				
			

			
			

		
		
		  
  	
  		 
 
  		
  				০৬:৩২, ১৮ জুলাই ২০২০ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

